
ИЗИЛДѲѲНҮН ЖАЛПЫ МҮНѲЗДѲМѲСҮ 

 

Диссертациянын темасынын актуалдуулугу. Кыргыз Республикасында 

социалдык-экономикалык абал билим берүү системасынын ѳзгѳрүүсүнѳ алып 

келип, тарбиялоонун сапаттык мазмунун, маңызын кайрадан баамдап-

түшүнүүнү сунуштоодо. Аймактардын социалдык ар түрдүүлүгүнүн ѳсүшү, 

алардын суверендүүлүгү, улуттук-маданий фактордун ролунун жогорулашы, 

калктын социалдык корголушу, жаш ѳспүрүмдѳр арасында кылмыштуулукту 

алдын алуу социалдык педагогдордун ишмердүүлүгүнө кызыгууну күчѳттү.  

Cоциалдык педагог кесибинин пайда болуу процессинин талдоосуна ар 

түрдүү тарыхый мезгилдерде көптөгөн илимий изилдөөлөр арналган. Россиялык 

(К.Н. Вентцель, С.Т. Шацкий, В.Н. Сорока-Росинский, А.С. Макаренко, А.В. 

Мудрик, Л.В. Мардахаев, Ю.Н. Галагузова) жана чет өлкөлүк (Г.Песталоцци, Р. 

Оуэн, А. Дистервег, П. Наторп, Г. Ноль) окумуштуулардын изилдөөлөрү 

Кыргыз Республикасында социалдык педагогдордун ишмердүүлүгүнүн 

өнүгүүсүнө түрткү болгон.  

Кыргызстандык окумуштуулар М.Р. Рахимова, М.А. Абдыкеримова, Н.А. 

Асипова, Р.Н. Токсонбаев, З.Щ. Щимеева Н.И. Джакупова, М.Т. Иманкулова- 

лардын изилдѳѳлѳрүндѳ Кыргыз Республикасында социалдык педагогдордун 

ишмердүүлүгүнүн ар түрдүү аспектилери чагылдырылган.  

Алсак, профессор Н.А. Асипова «Социалдык тарбия» аттуу эмгегинде 

социалдык тарбиянын илимий-практикалык мааниси, инсандын социалдашуу 

процессиндеги үй-бүлѳнүн, мамлекеттик жана бей ѳкмѳт уюмдардын 

таасирлерин жана милдеттерин ачыктайт. Социалдык педагогдорду даярдоо 

маселесин Р.Н. Токсомбаев «Педагогикалык багытта жогорку окуу жайларында 

социалдык педагогдорду кесиптик даярдоонун теориясы жана практикасы» 

аттуу докторлук диссертациясында, ал эми З.Щ. Щимеева «Мектептеги 

социалдык педагогдун ишмердүүлүгүн уюштуруунун ѳзгѳчѳлүгү» кандидаттык 

изилдѳѳсүндѳ карашкан. Ошондой эле М.Т. Иманкулованын илимий 

макалалары социалдык педагогдордун, социалдык кызматкерлердин кесиптик 

чеберчилигин жогорулатуу маселелерин камтыса, Н.И. Джукупова 

Кыргызстандагы социалдык педагогдордун ишмердүүлүгүнүн алгачкы 

кадамдарын изилдеген.  

Э.М. Мамбетакунов, С.О. Байгазиев, Н.А. Асипова, А. Алимбеков, А.Т. 

Калдыбаева, А.Ж. Муратовдун изилдѳѳлѳрүндѳ социалдык педагогдордун 

ишмердүүлүгүнүн этнопедагогикалык негиздерин кѳрѳ алабыз.  

Р.Н. Токсомбаевдин илимий эмгектеринен Кыргыз Республикасында 

социалдык педагогиканын ѳнүгүү тенденцияларын ачыктоосу менен таанышса 

болот. «Социалдык педагогика» дисциплинасы боюнча студенттерди окутуу 

үчүн окуу-тематикалык планынын мазмуну» атуу макаласында келечектеги 

социалдык педагог адистерин даярдоодо «артыкчылык алардын кесиптик 

даярдоосунун теориялык-методикалык ѳзѳгүн – социалдык педагогика 

дисциплинасы түзүшү зарыл», – деп жазат [Токсомбаев Р.Н. Содержание 

учебно-тематического плана для обучения студентов по дисциплине 

«Социальная педагогика» // Вестник ИГУ. –  2011. – №30(2)]. 

Социалдык педагогдордун кесиптик компетенттүүлүгүн өнүктүрүү 

маселеси «Педагогикалык билим берүү» тармагындагы, «Педагогика» 

багытында «Социалдык педагогика» профили боюнча кесиптик стандартында 

аныкталып белгиленген [Кыргыз Республикасынын Билим берүү жана илим 

министрлигинин 2015-жылдын 15-сентябрындагы «Жогорку кесиптик билим 

берүү мамлекеттик билим берүүчү стандарттарын бекитүү жѳнүндѳ»№ 1179/1 

Буйругу].  

Кесиптик компетенттүүлүк-азыркы учурдагы адистердин маанилүү 

сапаттарынын бири болуп эсептелинет. Кыргыз Республикасында социалдык 

педагогдун кесиптик компетенттүүлүк маселесине кызыгуу артылууда, себеби 

ички жана сырткы миграция, этностор аралык мамилелердин курчушу, 

турмуштук оор кырдаалына туш болгон жана «тобокел» тобундагы балдардын 

үй-бүлөлөрүнүн санынын өсүшү жана ага байланышкан кѳйгѳйлѳрдүн 

кѳбѳйүшү адистин компетенттүүлүгүнө болгон коомдун талабынын деңгээлин 

ѳстүрдү. 

Кесиптик компетенттүүлүктү ѳнүктүрүү маселесине россиялык (С.Г. 

Вершловский, И.А. Зимняя, Ю.Н. Кулюткин, Н.В. Кузьмина, А.К. Маркова, В.В. 

Серикова, В.А. Сластенин, А.В. Хуторской, В.Д. Шадриков, И.С. Якиманская) 

жана кыргызстандык (А.М. Мамытов, К.Д. Добаев, А.К. Наркозиев, Н.К. 

Дюшеева, А.С. Раимкулова, А.К. Чалданбаева, Г.А. Джумагулова, Э.Р. 

Нуркулова, С.Р. Сирмбард) окумуштуулар ѳзүнүн салымын кошушкан. Бул 

окумуштуулардын изилдѳѳлѳрүнүн натыйжасынан компетенттүүлүк мамиленин 

теориясынын негизи калыптанган, тактап айтканда, кесиптик 

компетенттүүлүктүн, мазмуну, түзүлүшү, аны калыптандыруудагы 

технологиялык негиздер иштелип чыккан, шарттары аныкталган.  

Аталган изилдөөлөр адистердин кесиптик ишмердүүлүгүн уюштуруу 

маселелеринин илимий-практикалык чечилишинде чоӊ роль ойногон. Бирок, 

жогоруда аталган изилдөөлөрдүн илимий кызыкчылыктарынын жана аларда 

каралып жаткан көйгөйлөрдүн актуалдуулугуна карабастан, бүгүнкү күнгө 

чейин социалдык педагогдордун кесиптик компетенттүүлүгүн өнүктүрүү 

маселеси атайын изилдөөлөрдүн предмети болгон эмес.  

Маселенин белгиленген актуалдуулугу, философиялык, психологиялык, 

педагогикалык адабияттардын талдоосу, диссертациялык, монографиялык 

материалдарды изилдөө, социалдык педагогдордун кесиптик 

компетенттүүлүгүн өнүктүрүү маселесине көп көӊүл бурулбагандыгы 

төмөнкүдөй карама-каршылыктарды пайда кылды:  

1. Квалификациялуу социалдык педагог адистердин зарылчылыгы, бирок 

аларды Кыргыз Республикасынын жогорку окуу жайларында даярдоонун 

жеткиликсиздиги ортосундагы. 

2. Жалпы орто мектептердеги социалдык педагогдордун турмуштук оор 

кырдаалга туш болгон жана «тобокел» тобундагы балдар менен иштѳѳ 

http://nbisu.moy.su/load/6
http://nbisu.moy.su/load/30_2_2011/42

керектиги менен ушул багытта кайра даярдоо, кесиптик чеберчилигин 

жогорулатуу программаларынын жеткиликсиз санда болгондугу ортосунда. 

3. Социалдык педагогдун кесиптик компетенттүүлүгүн өнүктүрүүгө 

болгон муктаждыгы менен аны калыптандыруудагы педагогикалык шарттардын 

иштелип чыкпагандыгы ортосундагы. 

Белгиленген карама-каршылыктар изилдөөнүн темасын «Социалдык 

педагогдордун кесиптик компетенттүүлүгүн өнүктүрүүнүн педагогикалык 

шарттары (Кыргыз Республикасынын мисалында)» деп аныктоого түрткү 

болду. 

Илимдин приоритеттүү багыттары менен диссертациянын 

темасынын байланышы: Диссертациялык иштин темасы И. Арабаев атындагы 

Кыргыз мамлекеттик университетинин илимий изилдѳѳлѳрдүн тематикалык 

планына кирет (2015-2020-жж). 

Изилдѳѳнүн максаты: Кыргыз Республикасынын мисалында социалдык 

педагогдордун кесиптик компетенттүүлүгүн өнүктүрүүнүн педагогикалык 

шарттарын негиздѳѳ жана анын натыйжалуулугун эксперимент аркылуу 

текшерүү.  

Изилдѳѳнүн милдеттери: 

1. Социалдык педагогдордун ишмердүүлүгүнүн өнүгүүсүнѳ тарыхый-

педагогикалык талдоо жүргүзүү жана адистердин кесиптик 

компетенттүүлүгүнүн мазмунун, түзүлүшүн аныктоо.  

2. Социалдык педагогдордун кесиптик компетенттүүлүгүн өнүктүрүүнүн 

педагогикалык шарттарын аныктоо.  

3. Социалдык педагогдордун кесиптик компетенттүүлүгүн өнүктүрүү 

моделин иштеп чыгуу. 

4. Иштеп чыккан моделдин натыйжалуулугун педагогикалык эксперимент 

аркылуу текшерүү жана практикалык сунуштарды иштеп чыгуу.  

 Изилдѳѳдѳ алынган натыйжалардын илимий жаңылыгы 

тѳмѳнкүдѳн турат:  

 социалдык педагогдордун ишмердүүлүгүнүн өнүгүү тарыхын талдоо 

менен адистин кесиптик компетенттүүлүгүнүн мазмуну, түзүлүшү аныкталды; 

 социалдык педагогдордун ишмердүүлүгүнүн мазмунун жана 

методикасын жакшыртуучу педагогикалык шарттары аныкталды; 

 социалдык педагогдордун кесиптик компетенттүүлүгүн өнүктүрүүнүн 

модели иштелип чыгып, эксперимент аркылуу текшерилип, практикалык 

сунуштар берилди. 

Изилдѳѳдѳ алынган натыйжалардын практикалык мааниси 

тѳмѳнкүдѳн турат: изилдѳѳнүн материалдары ЖОЖдо социалдык педагогдорду 

даярдоодо, социалдык педагогдор, мугалимдер, мектептин администрация 

мүчѳлѳрүнүн практикалык ишмердүүлүгүндѳ колдонулат. Эксперимент 

аркылуу апробациядан ѳткѳрүлгѳн социалдык педагогдордун ишмердүүлүгүнүн 

мазмунун жана методикасын жакшыртуучу «Социалдык педагогдордун 

кесиптик компетенттүүлүгүн өнүктүрүү модели», аны ишке ашыруунун 

педагогикалык шарттары билим берүү тармагындагы кызматкерлер үчүн гана 

эмес, социалдык кызматкерлер үчүн дагы пайдалуу болот. Республикалык 

кесиптик чеберчилигин жогорулатуу институтунун курстарында «Социалдык 

педагогика. Биринчи кадамдар» аттуу окуу-методикалык колдонмо, «Ѳзгѳчѳ 

кырдаалдарда мектептерде жагымдуу социалдык-психологиялык чѳйрѳнү 

түзүү» темасы боюнча тренингдик материалдар, «Социалдык педагогдун 

турмуштук оор кырдаалга туш болгон балдарга билим берүүнүн 

жеткиликтүүлүгүн камсыз кылуудагы ролу» темасындагы окуу модулу 

социалдык педагогдордун кесиптик компетенттүүлүгүн ѳнүктүрүүгѳ салымын 

кошот. 
Диссертацияда коргоого коюлуучу негизги жоболор: 

1. Кыргыз Республикасындагы социалдык педагогдордун ишмердүүлүгүн 

калыптандыруунун тарыхый-педагогикалык мүнѳздѳмѳсү жана адистин 

кесиптик компетенттүүлүгүнүн мазмуну, түзүлүшү. 

2. Социалдык педагогдордун кесиптик компетенттүүлүгүн өнүктүрүү 

атайын уюштурулган педагогикалык шарттар аркылуу камсыздалынат. 

3. Өз ара байланышкан компоненттерден турган «Социалдык 

педагогдордун кесиптик компетенттүүлүгүн өнүктүрүү модели».  

4. Сунушталган моделдин жана педагогикалык шарттардын негизинде 

социалдык педагогдордун кесиптик компетенттүүлүгүн өнүктүрүү боюнча 

уюштурулган педагогикалык эксперименттин натыйжалары.  

Изденүүчүнүн жеке салымы тѳмѳнкүдѳн турат: Кыргыз 

Республикасынын социалдык педагогдордун ишмердүүлүгүнүн практикасы 

тарыхый-маданияттык, этнопедагогикалык салттарынын ѳзгѳчѳлүгү менен 

байланышын талдоосу; адистин кесиптик компетенттүүлүгүнүн мазмунун, 

түзүлүшүн аныктоосу; социалдык педагогдордун ишмердүүлүгүнүн мазмунун 

жана методикасын жакшыртуучу «Социалдык педагогдун кесиптик 

компетенттүүлүгүн өнүктүрүү моделин» иштеп чыгуусу; социалдык 

педагогдордун кесиптик компетенттүүлүгүн өнүктүрүүнүн педагогикалык 

шарттарын аныктоосу жана бѳлүп кѳрсѳтүүсү; социалдык педагогдордун 

кесиптик компетенттүүлүгүн өнүктүрүүнүн педагогикалык шарттарын ишке 

ашыруу методикасы иштелип чыгышы, эксперимент аркылуу текшерилиши 

жана талданышы.  

 Диссертациянын натыйжаларын апробацияланышы. Изилдѳѳнүн 

жыйынтыктары республикалык жана эл аралык илимий-практикалык 

конференцияларда тааныштырылып, талкууланган. Социалдык педагогдордун 

Биринчи Улуттук Форуму «Социалдык педагогика Кыргызстанда: кѳйгѳйлѳр 

жана перспективалар» (2012); «Кыргызстанда психологиялык илимдин 

калыптануусу жана ѳнүгүүсү: кѳйгѳйлѳр жана перспективалар» аттуу эл аралык 

конференция (2014); «Кыргыз Республикасынын педагогикалык билим 

берүүнүн модернизациясынын кѳйгѳйлѳрү жана перспективалары» аттуу эл 

аралык илимий-практикалык конференция (2014); «Ааламдашуу доорундагы 

адабият менен педагогиканын орду» эл аралык илимий-практикалык симпозиум 

(2017); «Заманбап педагогикалык билим берүүнүн жана илимдин теориялык 

жана методологиялык көйгөйлөрү» эл аралык илимий-практикалык симпозиум 

(2018). «Билим берүүнүн мазмунун модернизациялоодогу ишмердик мамиле» эл 

аралык илимий-практикалык конференция (2019). Эл аралык конференциялар: 

Билим берүү жана прикладдык психология боюнча XI Европалык конференция-

Вена шаары, Австрия («East West» Association for Advanced Studies and Higher 

Education GmbH, Vienna, Austria) (27-май, 2016-жыл), Конференция «Илимий 

кызматташтыкты ѳнүктүрүү боюнча глобалдык ѳнѳктѳштүк» Лондон, Улуу 

Британия (18-19-апрель, 2016-жыл).  

 Диссертациянын натыйжасынын толук чагылдырылышы. 

Диссертациялык изилдѳѳнүн жыйынтыктары 11 илимий макалада (анын ичинен чет 

өлкөдө – 4 макала РИНЦ журналында) жана 3 окуу-методикалык колдонмодо 

чагылдырылган. 

Диссертациянын түзүлүшү жана кѳлѳмү. Диссертациялык иш 

киришүүдѳн, үч баптан, корутундулардан, 271 адабият булактары камтылган 

пайдаланылган адабияттардын тизмесинен, 5 тиркемеден, 12 диаграммадан, 11 

таблицадан, 1 схемадан турат. Диссертациянын жалпы кѳлѳмү – 190 бет.  

 

ИЗИЛДӨӨНҮН НЕГИЗГИ МАЗМУНУ 

Киришүүдѳ изилдѳѳнүн темасынын актуалдуулугу негизделген, иштин 

максат жана милдеттери аныкталган, илимий жаңылыгы ачыкталган, коргоого 

коюлган негизги жоболор бѳлүп кѳрсѳтүлгѳн, изилдѳѳнүн алынган 

жыйынтыктарынын илимий жаңылыгы, теориялык жана практикалык 

маанилүүлүгү чагылдырылган.  

«Социалдык педагогдун ишмердүүлүгүнүн мүнѳздѳмѳсү жана анын 

Кыргыз Республикасында калыптанышы» аттуу биринчи бапта Кыргыз 

Республикасында социалдык педагогдордун ишмердүүлүгүнүн ѳнүгүүсүнүн 

негизги этаптары жана калыптануу шарттары, социалдык педагог менен 

социалдык кызматкердин ишмердүүлүгүн салыштыруу мүнөздөмөсү, 

социалдык педагогдордун кесиптик компетенттүүлүгүнүн мазмунун, түзүлүшүн 

изилдөөгө арналган кыргызстандык, россиялык, чет ѳлкѳлүк окумуштуулардын 

илимий эмгектери иликтенип, талданды.  

Бардык өлкөлөрдөгү экономикалык, коомдук-саясий кризистин күчөшү 

дайыма жетим балдардын, аз камсыздалган үй-бүлөлөрдүн саны өсүүсүнѳ алып 

келет. Үй-бүлөлөр толук же толук эмес, материалдык жактан камсыз болгон же 

жакыр үй-бүлѳлѳр ж.б. болушу мүмкүн. Үй-бүлөнүн жашоо шарты баланын 

андан аркы өнүгүүсүн, анын тарбиясын, билим алуусун жана дүйнө таанымын 

аныктайт. Аз камсыз үй-бүлөлөр ар кандай экономикалык, психологиялык, 

укуктук, социалдык, педагогикалык көйгөйлөргө учурашат. Ошондуктан, 

аларды социалдык педагогика илиминде оор жана көйгөйлүү үй-бүлөлөр деп 

аташат, мындай үй-бүлөлөргө стандарттуу жана жалпы кабыл алынган 

мамилелерден айырмаланган, башкача мамилелер талап кылынат.  

Кыргыз Республикасында социалдык педагогдун ишмердүүлүгүнүн 

практикасы тарыхый-маданияттык салттар жана улуттун ѳзгѳчѳлүктѳрү менен 

байланыштуу. Илимий педагогикалык булактарды талдоо Кыргыз 

Республикасында социалдык педагогдордун ишмердүүлүгүнүн ѳнүгүүсү үч 

этапка бѳлүп каралганы аныкталды.  

Улуу Октябрь революциясына чейинки этап. Кыргыз элинин тарыхы, 

анын маданияты, алсыз жана кароосуз адамдарга, өзгөчө коргоосуз балдарга 

жана кары адамдарга карата кайрымдуулук, гумандуулук мамилелер уруучулук 

убагында эле калыптангандыгын көрсөтүп турат. Боорукердик жана 

кайрымдуулук салттары коомдун өнүгүүсүнүн бардык этаптарында болуп 

келген. Социалдык педагог өзүнчө адистик катары өнүккөн эмес, ал элдин ички 

өз маданиятында өнүккөн.  

Кыргыз маданиятында ата-энелердин балдарын таштап кеткен учурлары 

кездешкен эмес, ата-энелер, эгерде күйөөсүнүн туугандарында балдары жок 

болсо, өз баласын тарбиялоого же багып алууга бере алышкан. Мындай 

учурларда бул бала аларга өз балдарын ээрчитип келет деп коюшкан. Кээде ата-

энелер өз балдарын аялынын бир тууганына (таекелерине) тарбиялоого 

беришкен. Кыргыздарда бала багып алуу деген үрп-адат бар. Элдик макал 

мындай дейт: «Бала тапкандыкы эмес баккандыкы». Жалпы кабыл алынган 

тартип боюнча багылып алынган бала үй-бүлөдө өз балдарындай болуп 

багылуусу талап кылынган.  

Ошол учурда балдарды коргоонун башка формасы жок болгондугуна 

байланыштуу кыргыздарда ата-энелеринин багуусунан ажыраган балдардын 

укугун коргоо баланы камкордукка алуу, бала кылып багып алуу жолу менен 

ишке ашырылган. Жетим баланы камкордукка алуу (опекунства) боюнча 

бардык маселелер кыргыздардын үрп-адаттарынын негизинде жөнгө салынган. 

Айтылган этапта өзүнүн насыят, санат ырлары менен социалдык адилеттүлүккө, 

билимге үндөгөн, тарбия берүүчүлүк жана агартуучулук иштерди жүргүзгөн 

Калыгул, Арстанбек, Молдо Кылыч, Нурмолдо, Молдо Нияз, Женижок, 

Токтогул, Тоголок Молдо сыяктуу көптөгөн таланттуу акындар болгондугун 

белгилеп кетмекчибиз.  

Кыргыз элинин улуу акыны К.Акиев өзүнүн чыгармачылыгында 

жокчулук жана социалдык адилетсиздик темаларына кайрылган. К.Акиев жетим 

балдар үчүн мектеп уюштуруу менен балдарга, өзгөчө жетимдерге билим 

берүүнүн жана тарбиялануусунун өнүгүүсүнө кошкон салымы чоң. Педагогика 

илимдеринин доктору, профессор А.Т. Калдыбаеванын оюу боюнча, «ал (Калык 

Акиев) балдарды өзүнүн чыгармалары аркылуу гана тарбиялабастан, практика 

жүзүндө дагы тарбиялаган жана 12 жетим баланы чоңойтуп, аларга билим 

берген» [Калдыбаева А.Т. Калык Акиевдин чыгармаларынын тарбиялык 

мааниси. – Бишкек, 1994. – 164 б.]. 

Улуу Октябрь революциясынан кийинки этап – (1917-жылдан-1991-жылга 

чейин). 1917-жылдан баштап бардык кайрымдуулук мекемелери жабылат жана 

мамлекет жетим балдарга кам көрүүнү өз колуна алат. Кароосуз калган балдар 

боюнча маселелерди чечүү көптөгөн убакытты жана күчтү талап кылган. Бирок, 

ага карабастан, мамлекеттин кароосуз калган балдар менен иштөө боюнча 

аткарган иштери азыркы социалдык педагогдор үчүн ушул тармактагы 

маселелерди чечүү боюнча чоң тажрыйба боло алат.  

Кыргыз Республикасында белгиленген этаптын өнүгүшү төмөнкү 

жылдарды камтыйт:1) 1917-1940; 2) 1941-1945; 3) 1946-1970; 4) 1971-1991. Улуу 

Октябрь революциясынан кийинки этап өзүнө чоӊ мезгилдик аралыкты 

камтыгандыктан, түшүнүүнү жеӊилдетүү үчүн мезгилдик аралык деп атоону 

туура көрдүк. Ар бир этапта социалдык педагогдордун ишмердүүлүгүнүн 

өнүгүү орду, баалуулуктары, кабыл алынган укуктук-ченемдик документтер 

бардык көйгөйү бар балдардын кызыкчылыктарын жана муктаждыктарын 

чечүүгө багытталганын көрсө болот.  

Социалдык кызматкер менен социалдык педагог окшош көйгөйлөрдү 

чечүү менен алектенишкендиктен, ошого жараша алардын иштөө функциялары, 

технологиялары дал келет, ѳз ара аракеттенишет жана бири-бирин толуктап 

турушат. Социалдык педагогика тармагындагы россиялык окумуштуу А.В. 

Мудрик «ар бир социалдык педагог бул – социалдык кызматкер, бирок бардык 

эле социалдык кызматкер – социалдык педагог эмес»-деп белгилейт [Мудрик 

В.А. Социальная педагогика. – М.: Академия, 2003. – 13-б.]. Ал эми И.А. 

Зимняянын оюу боюнча, «социалдык педагогика билим берүү тармагындагы 

социалдык иштин өзгөчө тармагы катары түшүнсө болот, демек, социалдык 

педагог – бул окуучуну, баланы тарбиялоо, өнүктүрүү, ѳркүндѳтүүгө багыт 

алган социалдык кызмат» [Зимняя И.А. Профессиональные роли и функции 

социального работника (общие проблемы подготовки специалиста) // 

Социальная работа. – 1995. – №1].  

Социалдык кызматкер социалдык педагогдун ишмердүүлүгүндѳгү 

ѳнѳктѳштүктү күчѳтүүдѳ борбордук ролду аткарат, анткени алар балдардын 

укугун коргоодо мамлекеттик органдын кызматкерлери. Бардык социалдык 

институттар социалдык кызматкерлердин түздѳн-түз ишмердүүлүгү аркылуу 

инсандын өзүнө өзү жардам берүүгө даярдыгынын өнүгүүсү жѳнүндѳ 

маалыматтар аркылуу кабардар болушат. Ал эми инсанды калыптандыруу 

суроолору негизинен педагогикалык методдор менен чечилет, ал социалдык 

педагогдун ишмердүүлүгү аркылуу ишке ашат. 

Азыркы учурда билим берүүнүн стратегиясында социалдык 

педагогдордун кесиптик компетенттүүлүгүн калыптанышы жана өнүгүүсү 

көрсөтүлгөн. А. К. Маркова кесиптик компетенттүүлүккө төмөнкүдөй аныктама 

берет: «Кесиптик компетенттүүлүк деген түшүнүктүн алдында кесипке ылайык 

келүү даражасын аныктаган жеке мүнөздөмөнү жана адамдын эмгек 

функциясын аткара билүүсү жана көндүмгө ээ болушунун белгиси катары өз 

алдынча, жоопкерчиликтүү аракеттенүү, психикалык сапат, психикалык 

абалдын айкалышын түшүнүүгө болот» [Маркова А.К. Психологический анализ 

профессиональной компетентности учителя // Советская педагогика. – 1990. – 

№ 8. – С. 82-88]. М.А. Галагузованын пикири боюнча, социалдык педагогдун 

компетенттүүлүгү «жардам сурап кайрылган адамдын социалдык көйгөйлөрүн 

социалдык чөйрөдѳ сапаттуу чечүүнү камсыз кылуусу» [Галагузова, Ю.Н. 

Теория и практика профессиональной подготовки социальных педагогов / Ю.Н. 

Галагузова. – М., 2001. – 98 с.].  

 Кесиптик компетенттүүлүк маселесин изилдеген окумуштуулардын (Л.И. 
Анциферова, А.А. Вербицкий, М.А. Галагузова, А.К. Маркова Е.М. 
Павлютенков, Р.Н. Токсомбаев, М.Т. Иманкулова ж.б.) ойлорун жалпылап 
карасак, алар социалдык педагогдордун кесиптик компетенттүүлүгүн 
түзүлүшүнүн үч негизги багытын аныкташкан. Биринчи багыт – кесиптик-
мазмундук же негизги компонент, ал социалдык педагогдун теориялык 
билимдеринин бар болушун талап кылат. Теориялык педагогикалык билим 
социалдык педагогдун өзүнүн ишмердүүлүгүн түшүнүүсүн камсыз кылат. 
Экинчи багыт–кесиптик ишмердүүлүк: ал бир нече деӊгээлдерден турат, алар 
социалдык педагогдун ар түрдүү турмуштук оор кырдаалга туш болгон жана 
«тобокел» тобундагы балдар менен иштөөдөгү ишмердүүлүгүнүн сапатын, анын 
туруктуулугун, пайда болгон педагогикалык кырдаалдарга ылайыктуу, 
рационалдуу чечим кабыл алуу жөндөмдүүлүгүн аныктайт, максаттуу 
педагогикалык аракеттерин камсыз кылат. Үчүнчү багыт – бул социалдык 
педагогиканын максат, милдеттеринен, заманбап шарттарынан, 
перспективаларынан келип чыккан адистерге карата негизги кесиптик-инсандык 
талаптар.  

Экинчи бап «Социалдык педагогдордун кесиптик компетенттүүлүгүн 

өнүктүрүүнүн материалдары, методдору, педагогикалык шарттары жана 
заманбап модели» деп аталып, мында изилдөөнүн экинчи жана үчүнчү 
милдети ишке ашырылды.  

Бул бапта изилдѳѳнүн объектиси жана предмети, азыркы шарттарда 
мектептеги социалдык педагогдордун кесиптик компетенттүүлүгүнүн мазмуну 
жана аны ѳркүндѳтүү жолдорун аныктоочу илимий методдор, педагогикалык 
шарттар, социалдык педагогдордун ишмердүүлүгүнүн мазмунун жана 
методикасын жакшыртууга негизделген «Социалдык педагогдордун кесиптик 
компетенттүүлүгүн өнүктүрүү модели» иштелип чыгып, сунушталды. 

Изилдѳѳнүн объектиси – социалдык педагогдор жана алардын 
ишмердүүлүгү. Изилдѳѳнүн предмети – социалдык педагогдордун кесиптик 
компетенттүүлүгүн өнүктүрүү. 

Изилдѳѳнүн предмети аныкталган карама-каршылыктарды жоюуга 
багытталган. Изилдѳѳнүн жүрүшүндѳ илимий методдордун комплекси бири-
бирин толуктоо менен колдонулду. Изилдѳѳдѳ коюлган милдеттерди чечүү 
тѳмѳндѳгүдѳй методдордун комплексин тандап алууга негиз болду.  

Мектеп документациясын талдоо (мектептин стратегиялык пландары, 
социалдык педагогдун жылдык планы, окуу-тарбия иштеринин жылдык 
талдоосу, көйгөйлүү балдарга карата түзүлгөн социалдык паспорттор, отчеттор, 
башка мамлекеттик органдар менен өнөктөш иштөөнүн пландары жана 
жыйынтыктары, жыйналыштардын протоколдору ж.б.) менен изилдѳѳ ишибизге 
маанилүү болгон ар түрдүү документацияларды карадык. Алынган маалыматтар 
аркылуу социалдык педагогдордун ишмердүүлүгүнүн багыттарын жана 
кесиптик компетенттүүлүгүнүн деңгээлин аныктадык.  

Аңгемелешүү методу социалдык педагог ѳзүнүн ишмердүүлүгүндѳ 
кызматташкан ички (мектептик) жана сырткы (мамлекеттик жана 
муниципалдык) органдарынын кызматкерлери менен байланышын, социалдык-
коммуникациялык компетенттүүлүгүнүн деңгээлин аныктоого мүмкүндүк 

берди. Ошондой эле социалдык педагогдордун ишке болгон ички мотивациясы 
жана башка сапаттарынын (педагогикалык билим, эмпатия) калыптанышын 
талдадык. 

Анкеталык сурамжылоо статистикалык материалдарды жыйноого 
мүмкүнчүлүк берди. Анкеталык сурамжылоо үч бѳлүктѳн туруп, негизги жана 
кеңейтилген суроолорду камтыды. Бул суроолор аркылуу мазмундуу маалымат 
чогултууга шарт түзүлдү.  

Интервью алуу методу. Изилдѳѳ учурунда социалдык педагогдордун 
катышуусу менен алдын ала даярдалган суроолор берилип, талкуулоо 
ѳткѳрүлдү. Интервью алуу методу суроолорду жооп берүүчүнүн 
мүмкүнчүлүктөрүнө максималдуу жакындаштырылып багытталды. Ошондой 
эле уюштурууга талаптар (интервьюну көнүмүш шартта (үй же жумуш чөйрөсү) 
жүргүзүү, убакыттын жетиштүү өлчөмү) эске алынды  

Фокус-топтук талкуулоо методу. Аз убакыттын ичинде социалдык 
педагогдун функционалдык милдеттерине жана кесиптик 
компетенттүүлүктѳрүнѳ тиешелүү карама-каршылыктарды пайда кылган 
суроолорду талкуулоодо колдондук.  

Алгачкы булактарды иликтѳѳ методунун жардамы менен социалдык 
педагогдун ишмердүүлүгүнүн мүнѳздѳмѳсү менен байланышкан укуктук-
ченемдик актылар, токтомдор, декреттер, этнопедагогикалык булактар, 
ЖОЖдун педагогикалык билим берүү багыты боюнча мамлекеттик стандарттар 
талдоого алынды. Бул метод социалдык педагогдордун ишмердүүлүгүнүн 
ѳнүгүү этаптарын, мазмундук топтомун ачыктоого жардам берди. 

Моделдештирүү методу социалдык педагогдордун кесиптик 
компетенттүүлүгүн өнүктүрүү моделин илимий жактан негиздеп жана иштеп 
чыгууда колдонулду. «Социалдык педагогдордун компетенттүүлүгүн 
калыптандыруу модели» Кыргыз Республикасынын жалпы билим берүүчү 
уюмдарындагы социалдаштыруу жана тарбиялоо иштерин күчөтүү жашы жете 
электердин арасындагы укук бузууларды, балдарга карата жасалган зордук-
зомбулуктарды өз мезгилинде алдын алуу, турмуштук оор кырдаалдарга туш 
болгон жана «тобокел» тобундагы балдарды өз мезгилинде социалдык-
педагогикалык жана психологиялык жардам көрсөтүүдѳ социалдык 
педагогдордун кесиптик компетенттүүлүгүн өнүктүрүү натыйжалуулугун 
жогорулатуу максатында иштелип чыккан.  

Математикалык методдордун жардамы менен социалдык 
педагогдордун кесиптик компетенттүүлүгүн өнүктүрүү деңгээлдери сандык 
кѳрсѳткүчү менен аныкталды. 

Педагогикалык эксперимент методу. 2013-2019-жылдардын аралыгында 
педагогикалык эксперимент үч этапта (констатациялоочу, калыптандыруучу, 
текшерүүчү) ѳткѳрүлүп, максатына, милдетине ылайык илимий методдор 
колдонулду.  

Биздин изилдөөбүздүн жүрүшүндө, педагогикалык, психологиялык 
адабияттарды талдоонун негизинде социалдык педагогдордун кесиптик 
компетенттүүлүктѳрүн өнүктүрүүнүн тѳмѳнкү педагогикалык шарттары 
констатациялоочу эксперименттин жыйынтыгында аныкталды:  

Социалдык педагогдун кесиптик компетенттүүлүгүн өнүктүрүүнүн 

биринчи педагогикалык шарты – турмуштук оор кырдаалга туш болгон жана 
«тобокел» тобуна кирген балдар менен иш жүргүзүү этаптарын сактоо. 

Биз турмуштук оор кырдаалга туш болгон жана «тобокел» тобуна кирген 
балдарды жана үй-бүлөлөрдү аныктоо боюнча иштин этаптарын тактоо жана 
иштеп чыгуу максатын коюп, жети этапты аныктап, мазмундук жүктѳмүн 
тактадык. Ушундай категориядагы балдарды жана ата-энелерди (үй-бүлө) 
аныктоо абдан татаал процесс, ошондуктан балдарды коргоо органдарынын 
атайын өкүлдөрүнөн тышкары бул процесске башка мамлекеттик органдар да 
катышат. Ар бир этап ийгиликтүү болушу үчүн жалпы билим берүү 
уюмдарынын педагогикалык жамааты менен башка субьектилердин өз ара 
аракеттешип иштеши маанилүү. Турмуштук оор кырдаалга туш болгон жана 
«тобокел» тобуна кирген балдарды жана үй-бүлөлөрдү аныктоо иштери 
тѳмѳнкү этаптардан турат: Биринчи этап – маалыматтын берилиши/аныктоо. 
Экинчи этап – алгачкы баа берүү, жашоо шартын иликтөө. Үчүнчү этап – 
комиссия менен иштөө. Төртүнчү этап – баа берүү/диагностика. Бешинчи этап 
– баланы коргоо боюнча жеке план түзүүгө катышуу. Алтынчы этап – баланы 
коргоо боюнча жеке планды ишке ашыруу. Жетинчи этап – мониторинг, 
окуяларды кайра карап чыгуу жана кырдаалды жабуу (Ар бир этаптын 
ачыкталышы диссертациялык иште толук берилген). 

Экинчи педагогикалык шарт – социалдык педагогдун практикага 
багытталган технологияларды колдонуусу. Социалдык тармакта практикага 
багытталган технологиялардын бири – кырдаалды башкаруу (кейс-
менеджмент) технологиясы. Социалдык педагог кырдаалды башкаруу 
технологиясын турмуштук оор кырдаалга туш болгон бала жана үй-бүлѳ менен 
жекече иш жүргүзүүдө колдонот: Кырдаалды башкаруу технологиясы 
турмуштук оор кырдаалга туш болгон бала жана үй-бүлѳнү аныктоо, алар үчүн 
оптималдуу натыйжага жетишүүдѳ социалдык, билим берүү, укуктук жана 
медициналык ресурстарды натыйжалуу колдонуунун планын иштеп чыгуу 
жана ишке ашырууну кѳздѳйт. Кырдаалды башкаруу технологиясында 
биргелешкен ѳз ара аракеттенүүгѳ басым жасалат, биздин контексте бул 
социалдык педагогдун тышкы чѳйрѳнүн ѳкүлдѳрү б.а. ата-энелер, жашы 
жетелек балдардын иштери боюнча инспектор, социалдык ѳнүктүрүү 
башкармалыгынын кызматкерлери, жергиликтүү ѳзүн ѳзү башкаруу 
органдарынын ѳкүлдѳрү, саламаттыкты сактоо тармагынын кызматкерлери 
ж.б. менен байланышы. Ѳз аракеттешүүгѳ катышкан топтор менен социалдык 
педагог биргелешип процесстин мониторингисин ѳткѳрүп, ага баа бере алат. 

Үчүнчү шарт – жергиликтүү өзүн өзү башкаруу органдары, тиешелүү 
мамлекеттик органдар жана ата-энелер менен биргелешип иш алып баруу. 
Мындай ишмердүүлүктѳ ар бир орган ѳзүнүн компетенциясынын чегинде 
турмуштук оор кырдаалга туш болгон жана «тобокел» тобуна кирген бала жана 
үй-бүлѳгѳ карата алардын кѳйгѳйлѳрүн ар түрдүү ракурста карашып, бир нече 
кызматтарды кѳрсѳтүү менен коллегиялдуу чечимдерди кабыл алышып, 
натыйжалуу ѳз ара кызматташууну ишке ашырышат.  

1-схема. Социалдык педагогдун кесиптик компетенттүүлүгүн өнүктүрүү модели. 

 1. Маалымат менен иштѳѳ, талдоо 

2.Алгачкы баа берүү 
3. Кызматташ органдар менен иштөө 
4.Баланы коргоо боюнча жеке планды иштеп чыгууга катышуу  
5. Балдар иши боюнча комиссия 
6.Баланы коргоо боюнча жеке планды ишке ашыруу 
7. Мониторинг, кырдаалды карап чыгуу жана жабуу  

 

Максаты: Кыргыз Республикасынын жалпы билим берүүчү уюмдарынын 

социалдык педагогдорунун турмуштук оор кырдаалга туш болгон жана «тобокел» 

тобундагы балдар менен иштѳѳдѳгү кесиптик компетенттүүлүктѳрүн ѳнүктүрүү 

 

Милдеттери:  
 турмуштук оор кырдаалга туш болгон жана «тобокел» тобундагы балдарга 

жасалган мамилени бачым аныктайт; 
-  социалдык-педагогикалык жана психологиялык көмөктөшүүнү камсыз кылат;  
- рационалдуу чечим кабыл алуу менен балага жана үй-бүлөгө натыйжалуу 

жардам берет. 
 

Социалдык педагогдун ишмердүүлүгүндө колдонгон принциптер: 

 – гуманизация, – бүтүндүк -маданиятка шайкештик – үзгүлтүксүз – мыйзамдуулук  

 – өз ара аракеттешүү- купуялуулук, - даректүү 

Педагогикалык шарттар 
Биринчи шарт –турмуштук оор кырдаалга туш болгон жана «тобокел» тобуна кирген 
балдар менен иш жүргүзүү этаптарын сактоо. 
Экинчи шарт – социалдык педагогдун практикага багытталган технологияларды 
колдонуусу.  
Үчүнчү шарт – жергиликтүү ѳзүн ѳзү башкаруу органдары, тиешелүү мамлекеттик 
органдар жана ата-энелер менен биргелешип иш алып баруу. 

Социалдык педагогдун компетенттүүлүктѳрүнүн деңгээли 

I.  Аткаруучу;            II.  Адис;            III.  Кесипкөй;            IV.  Лидер. 

Натыйжа: «Лидер» деңгээлинде кесиптик компетентүүлүктөрү өнүккөн 

социалдык педагог 

Социалдык педагогдордун кесиптик компетенттүүлүгүнүн мазмуну 

Оор турмуштук кырдаалга 

туш болгон жана «тобокел» 

тобундагы балдар менен 

иштөөдө теориялык жана 

практикалык даярдыгы 

Социалдык-

коммуникациялык 

көндүмдөрүнүн 

өнүгүүсү 

Пайда болгон 

педагогикалык 

кырдаалдарга ылайыктуу, 

рационалдуу чечим кабыл 

алуу жөндөмдүүлүгү 



 
  

14 

Социалдык педагогдун ишмердүүлүгүнүн мазмунун жана методикасын 

жакшыртуунун «Социалдык педагогдордун кесиптик компетенттүүлүгүн 

өнүктүрүү модели» (1-схема) ѳз ара байланышкан компоненттерден турат.  

Максаттык компонент Кыргыз Республикасынын жалпы билим берүүчү 
уюмдарынын социалдык педагогдорунун турмуштук оор кырдаалга туш болгон 
жана «тобокел» тобундагы балдар менен иштѳѳдѳгү кесиптик 
компетенттүүлүктѳрүн калыптандыруу жана ѳнүктүрүүгѳ багытталган. 

Мазмундук-процесстик компонент аныкталган максатты ишке ашыруучу 

педагогикалык принциптерге, педагогикалык шарттарга таянат. 
Баалоо-натыйжалык компонент социалдык педагог ѳзүнүн 

ишмердүүлүгүндѳ кызматташкан ички (мектеп) жана сырткы (мамлекеттик 
жана муниципалдык) органдардын кызматкерлери менен байланышын камтыйт.  

Социалдык педагогдун кесиптик компетенттүүлүгүнүн мазмуну социалдык-
педагогикалык ишмердүүлүктү ишке ашыруу үчүн биринчиден, турмуштук оор 
кырдаалга туш болгон жана «тобокел» тобуна кирген балдар менен иштөөдө 
теориялык жана практикалык даярдыгын, экинчиден социалдык-
коммуникациялык көндүмдөрүнүн өнүгүүсүн, үчүнчүдөн, пайда болгон 
педагогикалык кырдаалдарга ылайыктуу, рационалдуу чечим кабыл алуу 
жөндөмдүүлүгүн камтыйт.  

Изилдѳѳбүздүн жүрүшүндѳ инсандын мүнөздөмөсүн жана социалдык 
педагогдун ишмердүүлүгүн эске алуу менен кесиптик компетенттүүлүктүн төрт 
деңгээлин бөлүп көрсөттүк: аткаруучу, адис, кесипкөй, лидер. Социалдык 
педагогдордун кесиптик компетенттүүлүктѳрүнүн кѳрсѳтүлгѳн деңгээлдери эл 
аралык тажрыйбанын негизинде изилдеп, ылайыкташтырып, калыптандыруучу 
эксперименттин жүрүшүндѳ пайдаланылды (1-таблицаны караӊыз). 

Социалдык педагогдун ишмердүүлүгүндѳгү ички жана тышкы өз ара 
аракеттешүүнүн, иштин ар бир этабында орду жана мааниси өзгөчө мааниге ээ 
экендигин белгилегибиз келет. Ички өз ара аракеттешүүнүн субъектилерине: 
класс жетекчи, мектептин администрациясы жана ата-энелер комитети, 
психолог (эгер бар болсо) кирет, тышкы өз ара аракеттешүүнүн субъектилери: 
жергиликтүү өзүн өзү башкаруу органдары, социалдык өнүгүү башкармалыгы, 
билим берүү бөлүмү, ички иштер бөлүмү, үй-бүлөлүк медицина борбору, 
мамлекеттик эмес уюмдар. 
 Үчүнчү бап «Педагогикалык эксперименттин мазмуну, 

уюштурулушу, натыйжалары жана аларды талдоо» деп аталып, изилдөөнүн 
төртүнчү милдетин чечүүгѳ багытталды. 2013-2019-жылдардын аралыгында 
жүргүзүлгөн педагогикалык эксперименттин үч этабынын (констатациялоочу, 
калыптандыруучу, текшерүүчү) жүрүшү, жыйынтыктары жана практикалык 
сунуштары менен тааныштырат. 
 Констатациялоочу эксперименттин (2013-2015-жж.) максаты – 
социалдык педагогдордун кесиптик компетенттүүлүгүн өнүктүрүүсүнүн 
алгачкы деңгээлин аныктоо. Констатациялоочу экспериментке Чүй облусунун 
Аламүдүн, Чүй-Токмок, Сокулук, Москва райондорунун 80 жалпы билим 
берүүчү уюмдарынын социалдык педагог болуп иштеген адистери катышышты. 

Констатациялоочу эксперименттин жыйынтыгы социалдык 
педагогдордун кесиптик компетенттүүлүктөрүн өнүктүрүү боюнча кесиптик 
чеберчилигин жогорулатуу керектигин тастыктады жана алардын 
ишмердүүлүгүндө көйгөйлөрдүн көп экендиги аныкталды.  

Калыптандыруучу эксперименттин максаты (2015-2017-жж.) «Социалдык 
педагогдордун кесиптик компетенттүүлүгүн өнүктүрүү моделин» практикага 
киргизүү, педагогикалык шарттардын натыйжалуулугун аныктоо болду. 
Сунушталган «Социалдык педагогдун кесиптик компетенттүүлүгүн өнүктүрүү 
моделин» практикага киргизүү боюнча жүргүзүлгѳн педагогикалык 
эксперименттин милдеттерин чечүү максатында изилдѳѳ үчүн кѳрсѳткүчтѳр 
аныкталды. 

 Алар социалдык педагогдун кесиптик компетенттүүлүгүн 

жакшыртууда кѳңүл бура турган кѳз караштардан калыптанды. Алар 

тѳмѳнкүлѳр: гендердик көрсөткүч; жаш курагы; адистиги; кесиптик 

чеберчилигин жогорулатуусу; компетенттүүлүк деңгээли. 

Анкеталык сурамжылоонун маалыматтарынын негизинде төрт райондун 

социалдык педагогдору арасындагы гендердик көрсөткүч кийинки сандар 

менен көрсөтүлөт: Аламүдүн районунда эркектер – 10%, аялдар – 90%, Чүй-

Токмок районунда эркектер 5% түзөт, аялдар – 95%, Сокулук жана Москва 

райондорунда социалдык педагогдор аялдар болуп саналат. Анкеталык 

сурамжылоо социалдык педагогдордун арасында эркектер 5% түзгѳнүн, 95% 

аялдар болгондугун б.а. олуттуу гендердик дисбаланс бар экендигин көрсөттү.  

Социалдык педагогдордун педагогикалык жана турмуштук тажрыйбасын 

көрсөтүү үчүн жаш курактык көрсөткүч каралып чыккан. Адистердин жаш 

курактык категориясы 31 жаштан 40 жашка чейинки аралыкты алган. Бул 35% 

түзөт. Андан ары 41 жаштан 50 жашка чейинки адистер 31,25% түздү. 

Жаштардын 20 жаштан 30 жашка чейинкилердин 16,25 % түзсө, буга ылайык 

51 жаштан 60 жашка чейинкилер дагы 16, 25% түзгөн. 1,25 % 60 жаштан 

жогорку адистер түздү. 

Сурамжылоого катышкан адистердин 88,75% жогорку билимдүү, бирок 

социалдык педагог адистиги жок, 11,25% – кесиптик орто билимдүү. 

Социалдык педагог диплому бар адистер 2,5% гана түзөт. 

 

1-диаграмма. Социалдын педагог болуп иштеген адистердин билиминин 

деӊгээли. 

Ал эми иштеген социалдык педагогдордун ичинен башталгыч 
класстардын мугалимдери – 20% түздү, ошол эле учурда кыргыз тили жана 
тарых мугалимдери – ар бири 11,25%, башка 13 предметтер боюнча 
мугалимдер 53,75% түздү, ал эми адистиктери – педагог эместер жалпысынан 
3,75% түзгөн.  

 

2-диаграмма. Социалдык педагогдордун базалык билими. 
Алынган жыйынтыктарга ылайык социалдык педагогдун кесиптик 

компетенттүүлүгүн жогорулатуу курстарга же семинар-тренингдерге 
катышуусу боюнча сурамжылоо жүргүзүлдү. Респонденттердин 67,5% 
социалдык педагогдун квалификациясын жогорулатуу курстарынан өткөн эмес, 
болгону 32,5%

1
 гана чеберчиликти жогорулатуу курстарынан жана эл аралык 

уюмдар тарабынан тѳмѳнкүдѳй: «Зордук-зомбулукту жоюу», «Тобокел 
тобундагы» балдар жана үй-бүлөлөр менен иштөө» темалары камтылган 
семинар-тренингдерден ѳтүшкѳнүн белгилешкен. Педагогика, психология, 
физиология, укук багыттары боюнча теориялык, практикалык жана 
методологиялык маселелердин алкагында чеберчилигин жогорулатуу 
социалдык педагогдордун компетенттүүлүктѳрүн калыптандыруунун эң башкы 
аспектилеринен болуп саналарын фокус-топтук талкуунун жыйынтыгында 
аныкталды. Методикалык адабияттар менен камсыздоо дагы өзүнчө көйгөй 
экендигин анкеталык сурамжылоонун жыйынтыктары көрсөттү. Социалдык 
педагогика боюнча окутуунун жана окутуу-усулдук адабияттардын 
жетишүүсүнө тиешелүү болгон анкетанын суроолоруна респонденттердин 
95,25% керектүү окуу адабияттарга муктаж экендигин белгилешкен. 
Социалдык педагогдор баланын оптималдуу өсүүсү үчүн педагогикалык 
багыттуу чөйрөнү түзүү боюнча толук шартта жардам бере алышпайт, анткени 
өзүлөрүндө дагы билим, комптенттүүлүктѳр жетишпейт. Респонденттердин өтө 
аз пайыздык көрсөткүчү социалдык педагогика боюнча билим алууга жана окуу 
куралдарга муктаж эместигин белгилешкен. Кылдаттык талдоо ушул 
жоопторду улуу муундардын ѳкүлдѳрү бергенин кѳрсѳттү, алар (51-60 жана 
андан улуу жаштагы социалдык педагогдор) окуусун улантуу каалоосу 
жоктугун ачык билдиришкен.  

                                                           
1
Кѳрсѳтүлгѳн пайыз кыска мѳѳнѳттүк эл аралык уюмдардын колдоосу менен ѳткѳрүлгѳн семинар-

тренингдердин эсебинен келип чыкканын белгилейбиз. 

Ѳзүн ѳзү баалоо процесси аркылуу 80 мектептин социалдык педагогдору 
ѳзүлѳрүнүн кесиптик компетенттүүлүк деңгээлдерин аныкташты.  

– «Аткаруучу» деңгээлиндеги социалдык педагогдор (51,25%, б.а. 41 
социалдык педагог).  

– «Адис» деңгээлиндеги социалдык педагогдор (35%,б.а 28 социалдык 
педагог).  

– «Кесипкѳй» деңгээлиндеги социалдык педагогдор (11,25%, б.а. 9 
социалдык педагог).  

– «Лидер» деңгээлинде (2,5%, б.а. 2 социалдык педагог). 
Калыптандыруучу эксперименттин жыйынтыгында «Аткаруучу», 

деңгээлинде социалдык педагогдордун саны кѳп болгондугун базалык 
педагогикалык билими жок мугалимдер үчүн окутуу-тарбиялоо процесси, 
окуучулардын курактык өзгөчөлүк ж.б. педагогикалык, психологиялык 
маселелерди түшүнүү кыйынчылыктарды пайда кылгандыгы аркылуу 
аныкталды.  
 Текшерүүчү эксперименттин максаты (2017-2019-жж.) практикага 
киргизилген «Социалдык педагогдордун кесиптик компетенттүүлүгүн 
өнүктүрүү моделинин» натыйжалуулугун текшерүү, жалпылоо жана 
практикалык сунуштарды иштеп чыгуу.  

Эксперименттин текшерүүчү жыйынтыктоочу этабында «Социалдык 
педагогдордун кесиптик компетенттүүлүгүн өнүктүрүү моделди» практикага 
киргизүүнүн алкагында биз педагогикалык шарттардын натыйжалуулугун 
аныктоо үчүн 36 саатка эсептелген семинар-тренингдин программасын иштеп 
чыктык (Программанын толук баяндалышы диссертациялык иштин 
тиркемелеринде сунушталынат). Семинар-тренинг компетенттүүлүк мамиленин 
талаптарын эске алуу менен иштелип чыккан жана социалдык педагогдорун 
кесиптик компетенттүүлүктѳрүнүн өнүгүүсүнө түрткү болгон практикага 
багытталган технологиялардын колдонушун кѳздѳгѳн.  

Семинар-тренинг 80 мектептин социалдык педагогдору үчүн ѳткѳрүлдү 
жана эксперименттен кийин тѳмѳнкүдѳй жыйынтык чыгарууга мүмкүндүк 
берди: Биринчиден, ѳзүн ѳзү баалоо куралы аркылуу социалдык педагогдордун 
компетенттүүлүк деңгээлдеринин ѳзгѳрүүсү ачыкталып кѳрсѳтүлдү.  

 
3-диаграмма. Социалдык педагогдордун кесиптик компетенттүүлүк 

деңгээли. 

 Экинчиден, педагогикалык шарттар практика жүзүндѳ ишке ашырылышы 

боюнча семинар-тренингдердин ѳткѳрүлүшү менен социалдык педагогдордун 

квалификациясынын жана компетенттүүлүгүнүн жогорулагандыгы курстан 

кийинки анкеталык сурамжылоонун жыйынтыгында байкалды. Семинар-

тренингде социалдык педагогдордун кесиптик компетенттүүлүгүн өнүктүрүүгө 

багыттоо максатында тѳмѳнкү темалар ачыкталып талкууланды: турмуштук 

оор кырдаалга туш болгон жана «тобокел» тобундагы балдарга багытталган 

укуктук-нормалык актыларды (мыйзамдар, токтомдор, буйруктар) талдоо, 

иштѳѳ методдорун сунуштоо, социалдык кызматкерлер менен функционалдык 

милдеттеринин айырмачылыктарын салыштырып так түшүнүү, балдарга 

сапаттуу жардам көрсөтүү.  

КОРУТУНДУ 

Эгемендүүлүк мезгилден кийинки өлкөдөгү социалдык-экономикалык 

абалдын туруксуздугу, жумушсуздук, миграция, үй-бүлөлөрдүн 

камсыздоосунун жалпы деңгээлинин төмөндөшү, ошондой эле алардын 

инфраструктурасынын алсызданышы үй-бүлөлөрдүн жашоо шартынын 

тѳмѳндѳшү түздөн-түз балдардын абалынын начарланышына алып келди. 

Мындай үй-бүлөлөргө жана балдарга жардам берүүдө социалдык педагогдун 

ишмердүүлүгүнүн актуалдуулугу аныкталды. Кыргыз Республикасынын 

Ѳкмѳтүнүн 2010-жылдын 2-февралындагы №58 Токтому жана Кыргыз 

Республикасынын Билим берүү жана илим министрлигинин 2010-жылдын 27-

июлундагы № 452/1 Буйругу менен Кыргыз Республикасында бардык 

мектептеринде социалдык педагогдун штаттык бирдиги киргизилген.  

1. Кыргыз Республикасында социалдык педагогдун ишмердүүлүгүнүн 

практикасы тарыхый-маданияттык салттар жана улуттун ѳзгѳчѳлүктѳрү менен 

байланыштуу. Социалдык педагог ѳзүнүн ишмердүүлүгүндѳ адам жана 

адамдык баалуулук жѳнүндѳ нравалык-этикалык ойлорго таянат. Илимий 

педагогикалык булактарды талдоо Кыргыз Республикасында социалдык 

педагогдордун ишмердүүлүгүнүн ѳнүгүүсү үч этапка бѳлүп каралганы 

аныктады.  

Кесиптик компетенттүүлүк маселесин изилдеген окумуштуулардын 

ойлорун жалпылап карасак, алар социалдык педагогдордун кесиптик 

компетенттүүлүгүн түзүлүшүнүн үч негизги багытын аныкташкан. Негизги 

багыттар адистерге карата кесиптик-инсандык талаптарды камтыйт б.а. 

социалдык педагогдун теориялык билимдеринин бар болушун, өзүнүн 

ишмердүүлүгүн түшүнүүсүн, социалдык педагогдун ар түрдүү турмуштук оор 

кырдаалга туш болгон жана «тобокел» тобундагы балдар менен иштөөдөгү 

ишмердүүлүгүнүн сапатын, анын туруктуулугун, пайда болгон педагогикалык 

кырдаалдарга ылайыктуу, рационалдуу чечим кабыл алуу жөндөмдүүлүгүн.  

2. Биздин изилдөөбүздүн жүрүшүндө педагогикалык, психологиялык 

адабияттарды талдоонун негизинде социалдык педагогдордун кесиптик 

компетенттүүлүгүн өнүктүрүүнүн тѳмѳнкүдөй педагогикалык шарттары 

аныкталды:  

Биринчи шарт –турмуштук оор кырдаалга туш болгон жана «тобокел» 

тобуна кирген балдар менен иш жүргүзүү этаптарын сактоо. 

Экинчи шарт – социалдык педагогдун практикага багытталган 

технологияларды колдонуусу.  

Үчүнчү шарт – жергиликтүү ѳзүн ѳзү башкаруу органдары, тиешелүү 

мамлекеттик органдар жана ата-энелер менен биргелешип иш алып баруу. 

Белгилеп кетүүчү нерсе аныкталган үч педагогикалык шарт бири-бирин 

толуктайт, себеби турмуштук оор кырдаалга туш болгон жана «тобокел» 

тобундагы балдар менен иш жүргүзүүдѳ жергиликтүү ѳзүн ѳзү башкаруу 

органдары жана мамлекеттик органдар менен ѳз ара аракеттенүүсүз же 

байланышы жок иштин натыйжалуулугу кѳрүнбѳйт. Кѳйгѳйдүн чечилишин 

баалоо социалдык педагогдун ишинин жыйынтыгы деп айтсак да болот. Ал 

талдоо аркылуу турмуштук оор кырдаалга туш болгон бала жана үй-бүлѳнүн 

көйгөйү канчалык туура чечилгендигине баа берет. Мындай учурда социалдык 

педагогдун циклдүү ишмердүүлүгүн байкай алабыз, себеби ал кайрадан бардык 

этаптарга кайрылып, оңдоо-түзѳтүүлѳрдү киргизүү аркылуу натыйжаны 

кѳзѳмѳлгѳ алат. Бул ишмердүүлүктѳ социалдык педагогдун кесиптик 

компетенттүүлүктѳрүнүн өнүгүүсү ачык байкалат.  

3. «Социалдык педагогдордун кесиптик компетенттүүлүгүн өнүктүрүү 

модели» (1-схема) ѳз ара байланышкан компоненттерден турат. Максаттык 

компонент Кыргыз Республикасынын жалпы билим берүүчү уюмдарынын 

социалдык педагогдорунун турмуштук оор кырдаалга туш болгон жана 

«тобокел» тобундагы балдар менен иштѳѳдѳгү кесиптик компетенттүүлүктѳрүн 

калыптандыруу жана ѳнүктүрүүгѳ багытталган. Мазмундук-процесстик 

компонент аныкталган максатты ишке ашыруучу педагогикалык принциптерге, 

педагогикалык шарттарга таянат. Баалоо-натыйжалык компонент социалдык 

педагог ѳзүнүн ишмердүүлүгүндѳ кызматташкан ички (мектеп) жана сырткы 

(мамлекеттик жана муниципалдык) органдардын кызматкерлери менен 

байланышын камтыйт.  

Сунушталган заманбап моделдин негизинде социалдык педагогдордун 

кесиптик компетенттүүлүгүнүн мазмунуна, мазмунунун чен-өлчөмдөрүнө 

(критерийлери) ылайык өнүктүрүүнүн деңгээлдери камсыз кылынат.  

4. 2013-2019-жылдардын аралыгында ѳткѳрүлгөн педагогикалык 

эксперимент төмөндөгү натыйжалар менен коштолду.  

Констатациялоочу эксперименттин натыйжасында социалдык 

педагогдордун кесиптик компетенттүүлүгүн өнүктүрүүсүнүн алгачкы деңгээли 

аныкталды, социалдык педагогдордун кесиптик компетенттүүлүктөрүн 

өнүктүрүү боюнча кесиптик чеберчилигин жогорулатуу керектигин тастыктады 

жана алардын ишмердүүлүгүндө көйгөйлөрдүн көп экендиги такталды.  

Калыптандыруучу эксперименттин жыйынтыгында «Аткаруучу» 

деңгээлиндеги (51,25%, б.а. 41 социалдык педагог) социалдык педагогдордун 

саны кѳп болгондугун базалык педагогикалык билими жок мугалимдер үчүн 

окутуу-тарбиялоо процесси, окуучулардын курактык өзгөчөлүк ж.б. 

педагогикалык, психологиялык маселелерди түшүнүү кыйынчылыктарды пайда 

кылгандыгы аркылуу аныкталды.  

Текшерүүчү эксперимент «Социалдык педагогдордун кесиптик 

компетенттүүлүгүн өнүктүрүү моделинин» натыйжалуулугун текшерүүгө, 

жалпылоого жана практикалык сунуштарды иштеп чыгууга мүмкүндүк берди. 

Биринчиден, ѳзүн ѳзү баалоо куралы аркылуу социалдык педагогдордун 

компетенттүүлүк деңгээлдеринин ѳзгѳрүүсү (22,5% жакшыртылган) ачыкталып 

кѳрсѳтүлдү. Экинчиден, педагогикалык шарттар практика жүзүндѳ ишке 

ашырылышы боюнча семинар-тренингдердин ѳткѳрүлүшү менен социалдык 

педагогдордун компетенттүүлүгүнүн жогорулагандыгы курстан кийинки 

анкеталык сурамжылоонун жыйынтыгында байкалды. 

 

ПРАКТИКАЛЫК СУНУШТАР: 

1. Педагогикалык, психологиялык, физиологиялык, укуктук, 

социологиялык, медициналык, мамлекеттик башкаруу маселелери боюнча 

социалдык педагогдорду даярдоо жана кайра даярдоо программаларына 

ѳзгѳртүүлѳрдү киргизүү. 

2. Социалдык педагогдордун кесиптик компетенттүүлүгүн өнүктүрүү 

максатында кыска мѳѳнѳттүк (36 сааттык, 24 сааттык ж.б.) курстардын 

программасын жана окуу-методикалык комплекстерин (ОКМ) иштеп чыгуу 

жана киргизүү.  

3. Социалдык педагогдордун ишмердүүлүгүнүн натыйжалуулугун 

жогорулатуу, иштѳѳ баскычтарын системалаштыруу жана социалдык тарбия 

ишин күчѳтүү максатында «Социалдык педагогдун кесиптик 

компетенттүүлүгүн өнүктүрүү моделин» ишке киргизүү. 

4. Социалдык педагогдордун функционалдык милдеттерин так аныктоо, 

кесиптик компетенттүүлүк деңгээлдерин Кыргыз Республикасынын Билим 

берүү жана илим министрлиги тарабынан укуктук-ченемдик документтерге 

шайкеш келтирүү.  

Ашымбаева Токтобүбү Абасовнанын 13.00.01 – жалпы педагогика, 

педагогиканын жана билим берүүнүн тарыхы педагогика илимдеринин 

кандидаты даражасын изденип алууга жазылган «Социалдык 

педагогдордун кесиптик компетенттүүлүгүн өнүктүрүүнүн педагогикалык 

шарттары (Кыргыз Республикасынын мисалында)» аттуу 

диссертациялык изилдѳѳсүнүн 

РЕЗЮМЕСИ 

Түйүндүү сөздөр: социалдык педагог, социалдык кызматкер, кыргыз 

этнопедагогикасы, социалдык жетим, кароосуз калган балдар, турмуштук оор 

кырдаалга туш болгон жана «тобокел» тобундагы балдар, камкордук, 

компетенттүүлүк, кесиптик компетенттүүлүк, калыптандыруу, модель, 

педагогикалык шарттар, педагогикалык эксперимент. 

Изилдѳѳнүн объектиси: социалдык педагогдордун кесиптик 

ишмердүүлүгү.  

Изилдѳѳнүн предмети: социалдык педагогдордун кесиптик 

компетенттүүлүгүн өнүктүрүү. 

Изилдѳѳнүн максаты: Кыргыз Республикасынын мисалында социалдык 

педагогдордун кесиптик компетенттүүлүгүн өнүктүрүүнүн педагогикалык 

шарттарын негиздѳѳ жана анын натыйжалуулугун эксперимент аркылуу 

текшерүү.  

Изилдөө методдору: мектеп документациясын талдоо, аңгемелешүү, 

анкеталык сурамжылоо, интервью алуу, фокус-топтук талкуулоо, алгачкы 

булактарды иликтѳѳ, моделдештирүү, математикалык методдор, педагогикалык 

эксперимент. 

Изилдѳѳдѳ алынган натыйжалардын илимий жаңылыгы тѳмѳнкүдѳн 

турат: социалдык педагогдордун ишмердүүлүгүнүн өнүгүү тарыхын талдоо 

менен адистин кесиптик компетенттүүлүгүнүн маӊызы, мазмуну, түзүлүшү 

аныкталды;социалдык педагогдордун ишмердүүлүгүнүн мазмунун жана 

методикасын жакшыртуучу педагогикалык шарттары аныкталды;социалдык 

педагогдордун кесиптик компетенттүүлүгүн өнүктүрүүнүн модели иштелип 

чыгып, эксперимент аркылуу текшерилип, практикалык сунуштар берилди. 

Изилдѳѳнүн натыйжаларын колдонуу деңгээли боюнча сунуштар, 

колдонуу тармагы: изилдѳѳнүн материалдары ЖОЖдо социалдык 

педагогдорду даярдоодо, социалдык педагогдор, мугалимдер, мектептин 

администрация мүчѳлѳрүнүн практикалык ишмердүүлүгүндѳ колдонулат. 

Эксперимент аркылуу апробациядан ѳткѳрүлгѳн социалдык педагогдордун 

ишмердүүлүгүнүн мазмунун жана методикасын жакшыртуучу «Социалдык 

педагогдордун кесиптик компетенттүүлүгүн өнүктүрүү модели» билим берүү 

тармагындагы кызматкерлер үчүн гана эмес, социалдык кызматкерлер үчүн 

дагы пайдалуу болот. Кесиптик чеберчилигин жогорулатуу институтунун 

курстарында иштелип чыккан тренингдик материалдар, окуу модулдары 

социалдык педагогдордун кесиптик компетенттүүлүгүн өнүктүрүүгө салымын 

кошот. 

РЕЗЮМЕ 

диссертационного исследования Ашымбаевой Токтобубу Абасовны на тему 

«Педагогические условия развития профессиональных компетентностей 

социальных педагогов (на примере Кыргызской Республики)» на соискание 

ученой степени кандидата педагогических наук по специальности 13.00.01 – 

общая педагогика, история педагогики и образования 

 

Ключевые слова: социальный педагог, социальный работник, 

кыргызская этнопедагогика, этапы развития, временные периоды, социальное 

сиротство, беспризорные дети, дети, находящиеся в трудной жизненной 

ситуации, дети «группы риска» профессиональная компетентность, модель, 

педагогические условия, педагогический эксперимент. 
Объект исследования профессиональная деятельность социальных 

педагогов. 

Предмет исследования-развитие профессиональных компетентностей 

социальных педагогов. 

Цель исследования - на примере Кыргызской Республики обоснование 

педагогических условий развития профессиональных компетентностей 

социальных педагогов и проверка его эффективности через эксперимент. 

Методы исследования. анализ школьной документации, метод беседы, 

анкетирование, метод интервьюирования, фокус-групповое обсуждение, метод 

анализа первоисточников, метод моделирования, математические методы, метод 

педагогического эксперимента, этапы педагогического эксперимента: 

констатирующий, формирующий, контрольный. 

Научная новизна полученных результатов состоит в том, что: 

проанализирована история развития деятельности социальных педагогов; для 

улучшения содержания и методики работы социального педагога обоснована и 

разработана социально-педагогическая модель развития профессиональных 

компетентностей социального педагога и определены педагогические условия; 

разработана методика реализации педагогических условий формирования 

профессиональных компетентностей социального педагога, проверена через 

эксперимент, даны практические рекомендации. 

Рекомендации по уровню применения полученных результатов 

исследования, область применения материалы исследования применяются 

ВУЗе в подготовке социальных педагогов, в совершенствовании нормативно-

правовых актов, документов, в практической деятельности социальных 

педагогов, учителей, членов администрации школ. Для улучшения содержания и 

методики работы социального педагога апробированная через эксперимент 

«Модель развития профессиональных компетентностей социального педагога» 

будет полезным не только для работников в области образования, но и 

социальных работников. На курсах повышения квалификации учителей 

разработанные учебно-методические пособия, тренинговые материалы внесут 

свой вклад в развитие профессиональных компетентностей социальных 

педагогов.  

SUMMARY 

of the dissertational research by Ashymbaeva Toktobubu Abasovna on the topic 

“Pedagogical conditions for the development of professional competencies of 

social educators (on the example of the Kyrgyz Republic)” for the degree of 

candidate of pedagogical sciences in specialty 13.00.01 – general pedagogy, 

history of pedagogy and education 

Keywords: social educator, social worker, Kyrgyz Ethno pedagogy, legal acts, 

stages of development, time periods, social orphan hood, homeless children, children 

in difficult life situations, guardianship, custody, competence, model, pedagogical 

conditions, pedagogical experiment. 

The object of study is the activities of social pedagogues. 

The subject of the study is the development of professional competencies of 

social pedagogues. 

The purpose of the study is the example of the Kyrgyz Republic: substantiating 

the models for the development of professional competencies of social pedagogues 

and testing its effectiveness through experiment 

Research method: school documentation analysis, methods of conservation, 

questionnaire, interviewing method, focus group discussion, source analysis method, 

modeling method, mathematical methods, pedagogical experiment method, stages of 

pedagogical experiment: ascertaining, formation, control. 

The scientific novelty of the results is: the history of the development of the 

activities of social educators is analyzed; to improve the content and methods of work 

of a social educator, a socio-pedagogical model for the formation of the competencies 

of a social educator is justified and developed, and pedagogical conditions are 

determined;a methodology for the implementation of pedagogical conditions for the 

formation of the competencies of a social teacher was developed, verified through an 

experiment, practical recommendations were given. 

Recommendations on the level of application of the obtained research 

results the scope of the research materials are used by the university in the training of 

social educators, in the improvement of regulatory legal acts, documents, in the 

practical activities of social educators, teachers, and school administration members. 

To improve the content and methods of work of a social educator, tested through the 

experiment «Model for the formation of the competencies of a social educator» will 

be useful not only for educational workers but also for social workers. At the courses 

of the Institute for Advanced Studies of Teachers, the educational-methodical 

manual, training material on the topic, a training module for advanced training of 

social pedagogues will contribute to the development of competencies of social 

educators. 

